
Maiteminak itsututa

Maitez minduta. Cristina Duran eta Miguel Angel Giner Bou. (2011)
Espainiako Gobernuko Osasun, Gizarte Politika eta Berdintasunerako Ministerioa.
36 orrialde, koloretan. Interneten irakurgai: http://bit.ly/xUpVRC.

UKABILKADARIK EZ DA AGERL Maitez minduta komi-
kian, ezta ostikorik ere. Oihu eta irain nazkagarririk
ere ez. Indarkeria zantzuak nonahi daude, ordea.
Begirada bat, agindu bat, debekuak, mugak, kontrola,
bikotekidearen jabetza... Genero indarkeria ez baitu
soilik ubeldura batek markatzen. Tratu txarrek hamai-
ka adiera izan dezakete, eta horiek antzeman, prebeni-
tu eta salatzea ezinbestekoa dela erakutsi nahi du esku
artean dugun komikiak. Derrigorrezko Bigarren Hez-
kuntzako ikasleei zuzendurik dago, eta euskaraz ez
ezik, katalanez, galegoz, gaztelaniaz, ingelesez eta
frantsesez ere argitaratu du Espainiako Osasun,
Gizarte Politika eta Berdintasunerako Ministerioak.
Hitzaurrea Miguel Lorente Acosta Genero Indarke-
riaren aurkako gobernu
ordezkariak idatzi du:
“Komikiko protagonistak
—Olivia eta Martin— edo-
zein neska-mutiko izan
daitezke. (...) Jende ezagu-
na, hasieran oso jatorrak
diren mutilez maitemin-
tzen diren neskak, baina
ondoren haien jabe direla
pentsatzen duten mutilak,
neskak beraienak direla
uste dutenak, beraien

Miguel A. Giner Bouk
idatzi du komikiaren
gidoia, eta ilustrazioak
Cristina Duran
Costellek egin ditu.

ondasun balira bezala”. Jabetzari buruzko zeharkako
erreferentziak maiz agertzen dira komikian. Martinek,
apurka-apurka, Olivia lagun eta senideengandik
aldenduko du, bere planen menpe jarriko du... Komi-
kiak indarkeriaren arrastoan jartzen gaitu, eta balio du
arriskuez ohartarezteko. “Baina” bakarrak, ilustrazio-
en kalitatea —inportanteena mezua dela ahazterik ez
dagoen arren—, eta “ekarri
freskagarri puta horiek”
moduko esaldi deseroso-
en ordez, “freskagarri
FHIEA? zentsuratzailea
bezalakoak jartzea. Errea-
litatearen isla izan nahi
duen nerabeei zuzenduta-
ko  komiki
batean, alfe-
rrikako balia-
bidea da nire

ustez.

Euskal Herriko Unibertsitateko Euskara.
Zerbitzuak 2003an abiarazitako ekimena c
(Zientzia Irakurle Ororentzat). Bizka F

osatuz doa ZI0 bilduma.

Zientziara hurbiltzeko liburu era

erabilgarriak eskainiz, euskara eta
uztarturik jartzen dira edonors

